
БЕЛАРУСКАЕ ВЯСЕЛЛЕ: АБРАДЫ I ТРАДЫЦЫІ
Вывучэнне спадчыны продкаў

Т. В. Жвацель,
настаўнік беларускай мовы і літаратуры 
вышэйшай катэгорыі СШ № 16 г. Ліды

Абрад вяселля - адзін з самых старажытных на Беларусь Ён 
складаўся з двух- ці трохтыднёвага перадвясельнага перыяду, улас- 
на вяселля і паслявясельных рытуалаў, якія расцягваліся на ўвесь 
год. У структуры гэтага абраду зліліся дзве шматвяковыя традыцыі: 
язычніцкая і хрысціянская (праваслаўная ці каталіцкая).

В ясельны абрад быў строга рэгламента- 
ваны зместам рэлігійнага календаря. Так, 
праваслаўным забаранялася ладзіць вяселле 

падчас пастоў, а царква ў гэтыя перыяды не 
вянчала маладых.

Найлепшым часам для вяселля лічыўся 
перыяд ад 28 жніўня да Каляднага посту за вы- 
ключэннем памінальнай нядзелі (трэцяя нядзе- 
ля пасля Пакроваў). Другі спрыяльны перыяд - 
зімовы Мясаед: ад 21 снежня і да пярэдадня 
Масленічнай нядзелі. Трэці «вясельны» перыяд 
пачынаецца ад Сёмухі і завяршаецца перад Пя- 
троўскім постам.

Перадвясельны этап
Першы адпраўны пункт перадвясельнага 

этапу - абрад «Сваты». Да яго правядзення 
падыходзілі вельмі адказна (спрыяльным для 
заручын днём лічыўся чацвер).

Ключавая фігура перадвясельнага перыяду і 
непасрэдна рытуалу вяселля - сват. Выконваць 
гэтую ганаровую ролю запрашалі мужчыну, 
якому было болып за сорак гадоў і які меў 
на той час сям’ю і дзяцей. Сват мусіў быць 
аўтарытэтным сярод аднавяскоўцаў, вало- 
даць здольнасцю дарэчна правіць ходам вясе- 
льных падзей, падтрымліваць неабходны рытм 

святочнага дзеяння. У маладога тэта звычайна 
быў хрышчоны бацька.

У той момант, калі сват пераступаў парог хаты 
будучай маладой, і пачынаўся перадвясельны 
перыяд. Задача свата - дапамагчы знайсці разу
мение паміж двума родамі. Адпраўляючыся на 
заручыны, сват браў з сабой бохан хлеба і бутэль- 
ку гарэлкі. Яго задача лічылася выкананай, калі 
пры канцы застолия маці будучай маладой насы
пала жыта ў бутэльку з гарэлкай, якую прынёс 
сват, загортвала яе ў ручнік і аддавала госцю, 
выказваючы такім чынам сваю згоду.

Акрамя свата ў вясельным абрадзе ўдзельні- 
чалі іншыя асобы, якія займалі пэўныя шлюб- 
ныя «пасады».

Шафер і шаферка (на Лідчыне дружко і 
дружка). На гэтыя «пасады» выбіралі блізкіх 
сяброў жаніха і нявесты. Шафер і шаферка не 
павінны быць у шлюбе і мець дзяцей. Дру-. 
жком, як і дружкай, можна было быць толькі 
адэін раз у жыцці.

Сват і свацця. Спрактыкаванасць сватоў 
ацэньвалі па колькасці праведзеных імі вясел- 
ляў. Тэта, згодна з традыцыяй, былі людзі, якія 
мелі сям’ю, дзяцей, добра жылі ў шлюбе. У сваты 
не бралі тых, хто быў разведзенц, тых, у каго не

было дзяцей, хто не меў сям’і да сарака гадоў, 
удоў ці ўдаўцоў.

Хрышчоныя бацькі. Хрышчоныя бацькі 
маладога і маладой - самыя шаноўныя госці на 
вяселлі, сімвалічныя яго абаронцы. Хрышчоныя 
бацькі павінны прысутнічаць у храме пры вян- 
чанні. Хрышчоная маці выпякала да вяселля 
каравай і дзяліла яго на кавалкі перад дарэннем.

Пасаджаныя (пасаджоныя) бацькі. Яны 
выбіраліся з кола сяброў сям’і ці сваякоў у вы- 
падках, калі паміраў хто-небудзь з бацькоў мала
дой ці жаніха. Гэта звычайна былі людзі, якія не 
мелі ўласных дзяцей. Па традыцыі пасаджаная 
маці (як і маці біялагічная) абавязкова апра- 
нала суцэльную сукенку (а не спадніцу з блуз- 
кай), каб будучым мужу і жонцы не пагражала 
раз’яднанне - развод.

Вяселле
Вясельны абрад мае шмат традыцый і прык- 

мет, ад якіх, па меркаванні нашых продкаў, 
наўпрост залежала шчасце будучай сям’і.

Важнае месца ў вясельным абрадзе займаюць 
строі маладых. У абодвух яны былі абавязко
ва белага колеру, які сімвалізаваў маральную 
чысціню, радасць, надзею на шчаслівае сумеснае 
жыццё. Але ёсць важнае ўдакладненне: белае 
адзенне з вэлюмам мела права апранаць толькі 
нявеста-дзяўчына. У іншых выпадках нявеста 
павінна была падабраць строй іншага колеру: 
бэжавага, ружовага, блакітнага.

Важным атрыбутам у вопратцы маладых з 
даўніх часоў былі абярэгі: прышпільвалі на во- 
пратку булаўкі, клалі ў абутак лісце рабіны, ха- 
валі ў кішэню ягады. Пры нявесце павінна была 
быць пасвянцоная на Вялікдзень соль, а пры 
маладым - маленькія абразы, падчас вянчання 
на абодвух - крыжыкі.

Як і сёння, маладыя заручаліся пярсцёнка- 
мі, але ў адрозненне ад нашага часу жаніх - 
залатым, нявеста - срэбным, што азначала па- 
яднанне Сонца і Месяца. На пярсцёнках не па- 
вінна было быць ніякіх малюнкаў. Забаранялася 
выкарыстоўваць знойдзеныя пярсцёнкі, пярсцён- 
кі ўдавы, пераплаўляць бацькоўскія пярсцёнкі, 
але дазвалялася шлюбавацца пярсцёнкамі, ат- 
рыманымі ў спадчыну. Купляць пярсцёнкі на
лежала мал адому, прычым для абодвух у адным 
месцы і ў адзін дзень.

Каб наша апісанне ўласна вяселля атрымала- 
ся аўтэнтычным і пераканаўчым, будзем грун- 
тавацца на расказе Таісы Іосіфаўны Бартэль, 
1934 года нараджэння, жыхаркі в. Канюшаны 

Ходараўскага сельскага савета Лідскага раёна, за
гас якога захоўваецца ў нашым школьным музеі.

□ Абрад «Вянкі»
У суботу за тыдзень да вяселля ў жаніха збіра- 

лася вясковая моладзь. Малады частаваў гасцей, 
дзяўчаты вілі вянок і спявалі песню:

Адпачывайце, вараныя коні, на стайні: 
Будзем ехаць ды чатыры мілі мы вамі, 
Будзем ехаць ды чатыры мілі мы вамі, 
А пятую ды жалезнымі мастамі, 
А пятую ды жалезнымі мастамі, 
А шостую ды да Ганначкі з вянцамі. 
Пачаставаўшыся і звіўшы вянок, моладзь 

весялілася ўвесь вечар. Вянок клалі на шыйку 
бутэлькі з гарэлкай. Сват у тэты ж вечар браў 
упрыгожаную вянком бутэльку і ехаў ці ішоў 
(калі маладая была з той жа вёскі, што і ма
лады) у дом маладой па кашулю для маладога.

Таксама ў суботу за тыдзень да вяселля нявеста 
збірала сваіх незамужніх сябровак на развітанне.

□ Абрад «Разогтанне нявесты з неза
мужний сяброўкамі»

Сяброўкі плялі вясельны вянок і спявалі песню:
Каціліся ігрушкі з вярхушкі, 
Каціліся ігрушкі з вярхушкі. 
Кідаюць Ганначку падружкі, 
Кідаюць Ганначку падружкі. 
Падружка наша Ганначка 
Была з намі няпроста. 
Як нам з табою растацца?
Пасля гэтага дзяўчаты прыбіралі нявесту: ап- 

раналі яе ў святочную сукенку, распляталі касу, 
якая заставалася расплеценай да самага вянчан
ня. Нявеста прасіла блаславення ў бацькоў. У 
тэты ж вечар бацькі маладой прымалі ад свата 
бутэльку з вянком, а маладая праз свата пера- 
давала кашулю, якую падрыхтавала маладому.

□ Абрад «Ад’езд маладога да маладой»
Перад тым як ехаць да маладой, сябры ма

ладога, сват са сваёй жонкай (на вяселлі яна 
займала пасаду «грубай» ці «салодкай» сва- 
нькі), госці, якія павінны суправаджаць ма
ладога, збіраліся за сталом, частаваліся. Жан- 
чыны спявалі песню:

Ой, разумна тое дзіцятка, Ванечка,
3 вячора вараныя конікі асядлаў.
3 паўночы ўсю дружыначку пабудзіў: 
Уставайце, уставайце, мае брацейкі: 
Ужо свет.
На абед.
Малады з дружынай пад мелодыю марша 

абыходзіў тры разы вакол стала і выходзіў з

хаты, на двары праходзіў пад брамай, зробле- 
най з ручніка, прычым кранацца самога ручніка 
жаніху было нельга. За ім крочыла яго маці з 
абразом (аднак абраз тэты заставаўся ў хаце ма- 
ладога, а ў хату маладой бралі з сабой грамніч- 
ную свечку). Жаніх кланяўся ў ногі сваім бацьку 
і маці, а яны бласлаўлялі сына хлебам і соллю. 
Пасля гэтага малады з дружынай выпраўляўся 
да маладой.

Як толькі ўся гэтая суполка з’яўлялася на 
падворку нявесты, прысутныя там дзяўчаты і 
жанчыны пачыналі спяваць:

Засіукалі, загрукацелі вараныя конікі на двары, 
Ды й заплакала маладая Ганначка ў каморы. 
Ды й заплакала маладая Ганначка ў каморы, 
Ды ўпала свайму ойчаньку пад ногі.
Ой, не аддай, не аддай, родны ойчанька, ад сябе, 
Перазімую тэту зімачку я ў цябе.
□ Абрад «Выкуп нявесты»
Паміж гасцямі жаніха і гасцямі нявесты пачы- 

наўся торг. Малады клаў рубель, потым два, 
а госці з боку маладой дружна не згаджаліся, 
крычалі, што мала, што не аддадуць инвесту. То- 
лькі пасля прыкметнага павышэння сумы выкуп 
адбываўся, і маладога з дружынай запрашалі за 
стол, частавалі. Маладая тым часам апраналася 
ў другой хаце (найболып прыдатнай для гэтага 
лічылася хата, дзе жыла заможная сям’я). Там 
инвеста «сядала на пасад».

□ Абрад «Садіць инвесту на пасад»
Пасадам з’яўлялася дзяжа, перевернутая 

ўверх дном і накрытая кажухом ці дзяругай. 
Падводзіў маладую да пасаду родны ці стрыеч- 
ны брат (калі братоў у нявесты не было, гэтае 
дзеянне выконваў суседскі хлопчык). У знак 
згоды маладая сядала на падрыхтаваны пасад. 
Ёй надзявалі вэлюм, а дружак жаніха запра- 
шалі за стол.

Дружына жаніха частавалася прапанаванымі 
стравамі, дзяўчаты спявалі. Потым маладыя 
і дружына абыходзілі тры разы вакол стала, 
праходзілі («абрад праходу») пад ручніком і 
прымалі бласлаўленне ад бацькоў нявесты. 
Маладая брала ікону, развітвалася з бацькамі, 
суседзямі, знаёмымі. Пасля жаніх і инвеста са- 
дзіліся ў святочна прыбраныя вазы (як цяпер 
у машыны). Маладая з братамі размяшчалася 
ў першым возе, малады з першым дружком - 
у другім. Бацька нявесты пры гэтым трымаў у 
руках абраз, а маці асыпала маладых жытам. 
Потым бацькі абыходзілі вазы тры..разы. Па
сля гэтага нявеста з жаніхом ехалі ў царкву ці 

касцёл вянчацца (пад’язджаць да хаты маладой, 
да храма, да месца вяселля трэба было па руху 
сонца).

□ Абрад вянчання
Вянчанне ўключае ў сябе дзве часткі: за- 

ручыны і вянчанне. Раней гэтыя абрады былі 
аддзелены адзін ад аднаго. Патрабавалася, каб 
маладыя былі адной канфесіі, жаніху павінна 
было быць не менш за 18 год, нявесце - не менш 
за 16 год. Павенчаныя рабілі падарунак храму 
(ільняны ручнік з загорнутым хлебам). Вянча- 
льныя свечкі належала захоўваць усё жыццё.

Пасля вянчання маладыя наведвалі магілы 
продкаў. Калі ў аднаго з маладых бацькоў ужо 
не было, пагост наведвалі да вянчання, каб за- 
ручыцца бласлаўленнем памерлых.

Пасля заканчэння ўсіх мерапрыемстваў, звя- 
заных з вянчаннем і наведваннем могілак, ма
ладыя вярталіся ў родны дом маладой, дзе пачы- 
наўся абрад вяселля.

Ад вянца малады пераводзіў маладую на свой 
воз, і ўся дружына ехала да маладой. Тут бацькі 
маладой сустракалі дачку з зяцем хлебам-соллю 
і вялі за стол. Маладых віншавалі, сыпалі пад 
ногі жыта, жадалі здароўя і нараджэння дзетак.

□ Вяселъны стол
Стол, за якім сядзелі маладыя, павінен быў 

быць скіраваны на ўсход. Таксама пажадана 
было, каб маладыя сядзелі на адной лаве, таму 
звычайна сталы ставіліся літарай «Г». Бацькі за 
вясельным стадом не сяделі, бо былі занятыя 
клопатамі пра тое, каб свята ўдалося і нішто не 
перашкодзіла яго працэсу.

Да стала маладыя павінны былі заходзіць па 
руху сонца (па гадзіннай стрэлцы), а выходзіць - 
у другім напрамку. Жаніх і нявеста ўвесь час 
трымаліся за рукі, каб паміж імі ніхто не прай- 
шоў. Як толькі ўсе госці збіраліся за стадом, сват 
клікаў да першай чаркі бацькоў маладой. Бацькі 
пілі за здароўе маладых, а госці - за здароўе 
бацькоў. Тым часам дзяўчаты спявалі спецыя- 
льныя песні для маладых, для свата і свацці, 
для дружкаў.

Праз пэўны час спецыяльна прызначаныя 
пасцельніцы накіроўваліся разам са старшым 
шаферам (першым дружком) рыхтаваць пасцель 
для маладых. Іх з песнямі і жартамі праводзілі 
адпачываць. Вяселле гулялі да раніцы.

Назаўтра вяселле гулялі зноў - аж да веча- 
ра, маладым уручалі падарункі. Пасля дарэння 
маладыя з дружынай пераязджалі да маладога. 
Бацькі сустракалі маладых, вялі ў хату. Маладая

ўручала бацькам падарункі. Госці ладзілі для 
маладой розныя выпрабаванні.

Вътрабаванне першае. На парозе пад 
ногі новаспечанай жонцы кідалі дровы - яна 
мусіла адкінуць дровы ўбок і пакласці на іх па- 
дарунак.

Вътрабаванне другое. За сталом маладых 
чакалі пераапранутыя ў цыганоў госці і патраба- 
валі выкуп. Маладая адорвала іх паясамі (пазней 
рознакаляровымі стужкамі ці хусткамі), а на 
«цыганскае дзіця» клала адрэз шоўку ці парка- 
лю. Пасля гэтага «цыганы» саступалі месцы за 
сталом маладым.

Маладая вешала ў покуці ікону і ручнікі, 
слала абрусы на сталы. Так пачыналася вяселле 
ў маладога. Сват запрашаў да першай чаркі ба- 
цькоў маладога, госці жадалі ім здароўя, дзяка- 
валі за пачастунак. Дзяўчаты зноў спявалі тыя 
ж песні для сватоў і дружкоў, што і ў маладой.

Пасля гэтага маладыя павінны былі пакінуць 
свята. Госці пачыналі гуляць «сваё» вяселле: з іх 
выбіралі пажылую пару, пераапраналі ў жаніха і 
нявесту. Усе да позняй ночы спявалі, танцавалі, 
ладзілі розныя забавы.

Ложак маладым павінна была засцілаць род
ная ці хрышчоная маці жаніха. У якасці абярэгу 
яна аб’яўляла, што маладыя будуць спаць у ад- 
ным пакоі, аднак вяла іх у іншы, пра які ніхто 
не ведаў.

Вяселле гулялі ўсю ноч і ўвесь дзень.
□ Дарэнне. Каравай
Адметная рыса беларускага вяселля - кара

вай. Як правіла, кожнага, хто дарыў маладым 
падарункі, хрышчоныя бацькі маладых частава- 
лі караваем (калі не было хрышчоных, іх ролю 
выконвалі сваты).

Каравай гатавалі па старажытных традыцыях. 
Ен мог мець розную форму і некалькі ярусаў. 
Першы ярус каравая давалі маладым як знак 
вечнасці. Другі ярус, які сімвалізаваў сям’ю ма
ладых, дзяліўся паміж членамі сям’і. Трэці ярус - 

сімвал роду - дзяліўся паміж сваякамі. Астаткі 
аддаваліся’музыкам.

Перад тым як дзяліўся каравай, нявеста адор
вала сваякоў жаніха. Кавалачак каравая можна 
было засушыць і захоўваць як абярэг. Нельга 
было віншаваць маладых голымі рукамі — на
лежала гэта рабіць праз новую хусцінку. Такса
ми нельга было дарыць вострыя ці рэжучыя 
прылады.

Адразу пасля дарэння маці жаніха здымала 
з маладой вэлюм, завязвала ёй хустку і апра- 
нала фартух. Пасля гэтага вэлюм прымярала 
шаферка, а потым - дзяўчаты, якія прымалі 
ўдзел у свяце. Нарэшце вэлюм вешалі ў чыр- 
воны кут пад абраз (вэлюм захоўваўся ў сям’і 
ўсё жыццё). Пасля гэтага маці жаніха брала 
ручнік, на якім стаялі маладыя ў царкве, клала 
туды свечкі, кветкі жаніха і нявесты, выцірала 
сурвэткай посуд маладых, клала сурвэтку ў 
ручнік, завязвала яго чырвоным поясам. Гэта 
ўсё павінна было таксама захоўвацца ў сям’і.

Вясельны дзень заканчваўся дарэннем. Па
сля дарэння давала абед сванька. Тэты мо- 
мант вясельнага абраду называўся «Сваньчын 
каравай».

Паслявясельны этап
На дзявяты дзень вяселля ладзіліся пярэзвы, 

ці «пірагі», - застолле для бацькоў маладых. 
Госці зноў збіраліся ў бацькоў маладой, якія 
на працягу ўсіх мінулых дзён аказвалі паслугі 
гасцям.

Час з апошняга, дзявятага, дня вяселля па 
саракавы дзень лічыўся мядовым месяцам для 
маладых. Увесь тэты перыяд жонка павінна 
была карміць мужа тымі лыжкамі, якімі яны 
карысталіся падчас вяселля.

Па заканчэнні года ў новай сям’і павінна 
было нарадзіцца дзіця. На гэтым завяршаўся 
першы год жыцця маладых, заканчваўся пасля
вясельны этап - кола замыкалася.

